
FARO DA CULTURA Xoves, 20 de novembro de 2008 VFARO DE VIGO

L I B RO S

Manuel Forcadela
(Tomiño, 1958) ini-
ciou hai anos a

súa andaina poética co
seu célebre Ferida acústi-
ca de río. Nomeamos este
libro inaugural por consi-
derarmos que o noso poe-
ta transitou sempre polas
sendas trazadas nesta pri-
meira incursión e agora,
en Música de cinza, acha
confirmación e continua-
ción deste xa longo péri-
plo. Trátase dunha cons-
tante que alicerza todo o
seu insólito traballo: edifi-

car un canto,materia pa-
ra cantar, verso inclina-
do á melodía, poema
orientado á filharmonía,
volume convertido en
concerto.As pezas que o
integran poderían ser
consideradas, pois, mo-
mentos musicais expre-
sadores do gozo de vivir
(allegro con giubilo un-
has veces; allegro ma
non tropo, outras), da
irónica visión da exis-
tencia (scherzo), da se-
rena acatación da pasa-
xe do tempo (andante)
ou do pesar pola perda
(adagio funebre). O títu-
lo, non é casual, ilustra
esta circunstancia: a mú-
sica (harmonía dos
sons) aqueixada de cin-
za (resto da combustión,
da vida que se queima e
que nos queima).

Sen dúbida o poe-
mario está cheo de mú-
sica. En primeiro lugar, o
verso de Manuel Forca-
dela, creo, é un dos máis
rítmicos das nosas letras
coetáneas. Predomina
dun modo esmagador o
alexandrino, mais os enca-
balgamentos proporcio-
nan tanta fluidez que a
sintaxe acaba tendo a lu-
minosidade do mediodía
e a rapidez do relampo. A
cinza da melancolía tres-
pasa moitos instantes do
volume (“Praza da Quinta-
na, 2006”,“O son da miña
idade”,“Sal”, etc.) atopan-
do perfecta construción e
agobio no tramo final da
peza “Carta a Sara Jess”:
“Tronzando os abando-
nos, soñando esta soida-
de,/Mais certo cada vez de

ser o que se perde,/Transi-
do polo tempo que deixa
luz e néboa,/As portas con
xeada,os vidros abafados.”

Dentro desta perturba-
ción meditativa sobre a per-
da e o sen sentido da exis-
tencia (ou o seu aparente
sen sentido), sobresai un
magnífico poema que ex-
presa a superposición anta-
gónica do amañecer da vi-
da e o seu acabamento,
“Sombra de hospital”, sen
dúbida un dos mellores do
conxunto.Da mesma familia
sentimental están tamén as
emotivas, fondas homena-
xes que o escritor realiza a
aqueles que tratou e amou.
Así “Exhortación a Luz Pozo
Garza”,“Diálogo eterno con
Eduardo Moreiras”,“Un nú-
mero de teléfono”(onde se
homenaxea a Antón Avilés
de Taramancos) e, sobreto-
do,“Luísa Villalta, póstuma,
entrevista”.

Curiosamente,

outro dos elementos reco-
rrentes que aparecen nes-
tas páxinas é o do deleite
da visión das cousas do
mundo, da obsesión por
captalas co obxectivo dun-
ha cámara (“Fotos”,“De vi-
dros e palabras”) ou atra-
vés do pincel do pintor
(“O triunfo da mirada: Je-
an-Baptiste Corot).E,xunto
a isto, a reflexión sobre a

oposición que se estable-
ce entre o acto da escrita e
o acto de capturar en ima-
xes esa estraña criatura
chamada realidade. Esta
metapoética,esta reflexión
sobre a poesía desde a po-
esía, aparece en moitas
ocasións e, mesmo, eríxese
en tema central de moitas
composicións (“Sobre o
valor poético”) e acha ci-
mo certeiro no poema
“Captatio benevolentiae”
que,como o seu título indi-
ca, comeza cunha exposi-
ción acerca do erro poéti-
co do verbalismo para,
despois de confesar dun
modo autocrítico a perten-
za á categoría dos verbo-
rreicos e de imputarse o
delito da vaidade, o autor
declararnos: ·Pois nada
máis real, máis certo, nes-
tes versos/Que un home
atravesando a praia no sol-
por/Armado coa súa boca,
munido coa palabra,/So-
ñando esta fluencia, os há-

litos da nada.”

Aquí temos
o poeta que di descrer da
poesía e que escribe un
fermoso libro que o des-
mente.

De vidros e de palabras

Edificar un canto

Por primeira vez e gra-
zas á louvable vonta-
de da Editorial Gala-

xia de crear as “Bibliotecas
de autor”,aparece reunida
toda a obra narrativa do
escritor Camilo Gonsar, re-
cente e infelizmente fale-
cido e a quen, dalgún xei-
to,sirvan estas liñas de me-
recida homenaxe. O
primeiro volume, que vén
de aparecer, reúne os rela-
tos do libro Lonxe de nós e
dentro ( 1961), se ben tira-
dos da segunda edición
de 1986 que suprime al-
gún conto e engade outros
como “Echevarría”e outros
brevísimos relatos dunha
ou dúas páxinas. Comple-
tan o volume as prosas
breves de Arredor do non (
1995 ), xunto con algun-
has engádegas posterio-
res.

Aínda que alleo a ur-
xencias compulsivas á ho-
ra de publicar, Camilo
Gonsar foi un dos grandes

anovadores

d a
narrativa
galega.Non obs-
tante a súa adscrición
por parte da crítica á Nova
Narrativa Galega, Camilo
Gonsar achégase á litera-
tura á marxe de grupos li-
terarios, cun grande coñe-
cemento das narrativas eu-
ropeas e americanas máis
vangardistas,coas que dia-
loga intertextualmente a
súa propia obra. Porén, os
relatos do escritor de Sa-
rria pouco teñen que ver

con esa concepción da es-
tética obxectivista que
pretende que o obxectivo
se constitúa ante o suxeito
que se limita a calcar a re-
alidade, rexistrándoa ex-
ternamente con precisión
científica.O lector atopará
moitas veces, nos relatos
deste volume, un narrador
que observa e enfoca a ac-
ción desde a distancia da
terceira persoa, pero nos
que o individuo, o suxeito
sempre está presente, en-
carnado en personaxes
que inquiren, procuran e
filosofan. Endalí que a
obra de Camilo Gonsar
poida con xustiza ser cua-
lificada como a dun filóso-
fo metido a narrador. Un
narrador que intenta mer-
gullarse nos misterios da
condición humana, botan-
do man deses personaxes
peripatéticos e deambula-
dores, galegos pasmados
ou desconcertados en
Londres, Madrid ou Nova
York. Prosas pois entre a
narración e a reflexión.

A mo-

dernidade literaria de Ca-
milo Gonsar non encheu
ningún oco, teima da nosa
literatura que el mesmo
criticaba en 2002, pero si
rachou co ruralismo e o
costumismo que a gober-
naba ata os anos 60. O es-
critor soubo suturar trazos

dos contos tradicionais ga-
legos coas novas formas
de narrar que daquela se
estaban xestando alén das
nosas fronteiras.Neste sen-
tido, como afirma o prolo-
guista, o narrador refai e
relativiza as estructuras do
relatos convencional. Pero
faino desde esa liberdade
discursiva,que xa salienta-
ron os primeiros analistas
da súa obra. O lector, xa
que logo, non vai atopar
historias e argumentos re-
chamantes. Ausencia pois
de tramas, de gordura na-
rrativa, acoutándose o nú-
cleo argumental a simples
impresións ou anécdotas
nas que practicamente
non pasa nada.Como tal,o
transcorrer dun día, a con-
templación dunhas vacas
por un neno galego, unha
viaxe nocturna sen desti-
no nas aforas de Londres,
perfecta metáfora da com-
plexidade da existencia
humana na que non hai si-
nais nin orientacións.

E nada pasa nos rela-
tos de C.Gonsar porque os
seus personaxes malia a

súa cisma peripatética,
atópanse case que
sempre parados no
tempo. Son seres en-
gastados na roda impa-
rable do devir cotián,
sen acontecementos

extraordinarios ou espec-
taculares. Conéctanse
igualmente coa moderni-
dade literaria as arquitec-
turas que o escritor em-
prega para erguer estes re-
latos nos que a trama fica
reducida á mínima expre-
sión e nos que non existe
unha sucesión de aconte-
cementos, unha sensación
de síntese nin os momen-
tos canónicos da contísti-
ca tradicional, sobre todo
desenlaces. Non se afasta,
porén, da literatura máis
clásica o desexo de clari-
dade estilística, a transpa-
rencia narrativa, a prosa
precisa e cristalina destes
relatos sen ningunha con-
cesión a alardes, afagos e
virtuosismos formais.

